
AMOS

1 Mej6é me Amos, a nga to nsamba beba’ale mintdbmba ya Tekoa, mme a nga yen ajo
Israél melu Ozias nj6 bote ya Juda a nga to, a melu Jéroboam mone Joas njo béte ya
Israél a nga to, mimbu mibaé Osu, éyoii éte si é ngenan te f6’6san.

Ane a nga j6 na, Jehova a ye bam mfa’a ya Sion, a kuli tyifi é so’'o Jérusalem ; nde
mifiyanebe ya beba’ale mintdbmba mi aye yi, a abébéne Carmel d’aye viele.

Avale di nde Jehova a j6, na : Amu mintyamane metifie ya Damas mila, ya, amu
minyin, m’aye bo te vaa melepe ya été ; amu be tya’aya Galaad a biome ya tya’a bidi
bi ne bityé.

Ve m’‘aye |I6me nduan nda Hazaél été, nje j'aye di'i beta menda me njé béte ya Ben-
Hadad.

Nde m‘aye bu’ éfeta’a ya Damas, a tyi'i b6t be to mbi‘ili ya Aven, a tyi'i fe ny6 a bili
ntum njo bét mfa‘a ya nda b6t Eden ; a béte ya Syrie b’aye ke minkdém Kir, nalé Jehova
a jo.

Avale di nde Jehova a jo, na : Amu mintyamane metifie ya Gaza mila, ya, amu minyin,
m‘aye bo te vaa melepe ya été ; amu be nga ke ngum ayofi minkém, a ke wé mo me
Edom.

Ve m'aye 16m nduan mfa’ aka’a ya Gaza, nje j'aye di’'i beta menda me njo bote ya été.
Nalé fe m’aye jiane bdt be to Asdod, a nyd a bili ntum nj6é bét mfa’a ya Askalon; a
m’aye kbénelane wo wom Ekron ngame yat; nalé ate mebuka’a ya Bephilistin m’aye
jaf, nalé Tate Jehova a jo.

Avale di nde Jehova a jo, na : Amu mintyamane metifie ya Tyr mila, ya, amu minyin,
m’aye bo te vaa melepe ya été ; amu be nga ke ngum ayoii mo me Edom, te ke
simesan élate ya bobenyan.

Ve m’aye I6me nduan mfa’ aka‘a ya Tyr, nje j'aye di'i beta menda me nj6 bdte ya éte.
Avale di nde Jehova a j6, na : Amu mintyamane metifie ya Edom mila, ya, amu minyin,
m’aye bo te vaa melepe ya été ; amu a nga téfie monyaf a nkpwaté mekén, a vaa
éngongol ése, ayaa dé e nga nyap melu mese, ane a nga ba’ale nyaane wé nnom éto.
Ve m’aye |6m nduan mfa’a ya Théman, nje j'aye di'i beta menda me nj6 bét Botsra.
Avale di nde Jehova a jOo, na : Amu mintyamane metifie ya bone be Ammon mila, ya,
amu minyin, m’‘aye bo te vaa melepe ya été ; amu be nga tupe mimbubum mi binga
ya Galaad mebum, nde b’aye nene nné wop.

Ve m’aye kGban nduan mfa’ aka’a ya Rabba, nje j'aye di'i beta menda me njo béte ya
été, a mifiyGtane ya moOse ya mewosan , a 0kdse ya mose ya Olendé ;

nde njo bote wop a ye ke minkdm, ba be bivete bié nsamba wua, nalé Jehova a jo.

1 Avale di nde Jehova a jo, na : amu mintyamane metifie ya Moab mila, ya, amu
minyin, m’aye bo te vaa melepe ya été ; amu a nga di’i bivese bi njo béte ya Edom bi
bo asup.

Ve m’aye |I6m nduan mfa‘a ya Moab, nje j'aye di'i beta menda me njo b6t Kerijoth ; a
Moab a ye wu a z6’é, a minyoétan, a tyifie ton ;

a m’aye tyi'i mej6 ya été, a woé ba be bivete bise ya été nsamba wua, nalé Jehova

a jo.

Avale di nde Jehova a jo, na : Amu mintyamane metifie ya Juda mila, ya, amu minyin,
m’aye bo te vaa melepe ya été ; amu be maneya bene metifie me Jehova, a be nji
ba’ale memvinda mé, a minsose miap mi veya be nkoban, mmie mite beésa bap be
nga wulu été.

Ve m’aye |6m nduan mfa’‘a ya Juda, nje j'aye di'i beta menda me njo b6t Jérusalem.
Avale di nde Jehova a j6, na : Amu mintyamane metifie ya Israél mila, ya, amu minyin,
m’aye vo te vaa melepe ya été ; amu be maneya kuane b6t be ne z6s6 amu argent,
a kuane fe b6t be ne 6same amu abo bikdndé da.

ba b’avebe abu’u ya kdomb6é mbulu’u ya si 6 bete minl6 minz6zoé yo6p, a voone zene
ya ba be ne bivovoé minleme fé : a fam ba ésa b’ake bdmbo6 be ngone minga jijia, a
ndaman étyi ya joé dam e ne étyi :

a bebien b’abombé si mfom autel ase mengémesane yop mme be nga nyofie biban ;
a b’anyu vin ya ba be nga ya’an bitom nda ya Zambe wop été.

Ve me nga jiane Beamoréen asu dap, mbe be nga to nté ya yop aval ane nté bilé bi
Cédre, a to fe ngul ane bilé bi chéne ; ve me nga jiane bibuma bié mfa’a ya yo6p, a
mindi mié mfa’‘a ya si. )

Nalé me nga soo mia si ya Egypte, a wulu mia fé été mimbu mew6m menyin, nde te
mi aye nyofie si ya Beamoréen.

A me nga bete bone benan be bo bekule mejé, a bendémane benan be bo Benaziréen.
Ke e ne fo’o nalé, A mia bone be Israél ? Nalé Jehova a jo.

Ve mi nga viane ve Benaziréen vin na be nyu, a tineti bekulu mejo na, Te kulane mejé.
Mi 16, m’aye fite mia vbme woénan, aval ane wagon a fit, a to mimbom bidi été ne

lut !

Nde mbile w’aye jafie be ny6 a ne av6l6 dulu; a nyd a ne ngu a ye bo te kd’6lan ngule
jé ; nalé fe ny6 a ne éwoélo6 a ye bo te nyii émien ;

nalé fe ny6 a bili élaé mo a ye bo te tebe; a ny6 ane avole mebo a ye bo te nyii émien ;
nalé fe ny6 a wulu ékabela yop a ye bo te nyii émien;

a ny6 a ne ayo’o nlem biwol6 bi bot été a ye mate soé mos oOte, nalé Jehova a jo.

1 Woé'an ajé Jehova a bo’oldya mia di, A bone be Israél, di a bo’oldya ngum nda bot
me nga soo wo si ya Egypte, a jo na,

Mia étam menda me b6te mese ya si nyé me nga yem: jam ete nde m’aye zu mbia
be mam menan mese be mia.

Ye bote bebaé b’aye wulu nsamba nge be nji bo nleme wua?

Ye Abwenbwem j'aye bam afan été, nge é nji bi jom? Ye étoi fibwefibwem j'aye yon,
tyifl é so’o vém a bd’6, nge a nji woé jom?

Ye 6non 6 ne ngule ya bili tya‘ale si, vOm be nji lame vie 6lam ? ye 6lam vi aye bii si,
te ke jom é tii été ?

Ye b’aye lofie tofi nlam, bot te ko won ? ye abé d’aye kui nlam, Jehova te bo jam été ?
E ne fo’o na, Tate Jehova a ye bo te bo jam, ve a ye liti bebo bisaé bé bekulu mejo
nsolane jame wé.

Nbwefibwem é bameya ; za a ye bo te ko wofi ? Tate Jehova a kobdya; za a ne bo
jam afe ve kulu mejo ?

Kafieta'ane beta menda me njo bét été mfa’a ya Asdod, a beta menda me njé bot eté
mfa’a si ya Egypte, a j6 na, Sula’ane miabebien minkéle ya Samarie yop, a yen aka’a
beta bindundumba e ne été, a avale bikpwe’ele e ne ézezafie ya été.

Amu ba b’akdan évo a fiwblane biom beta menda me njé bée map été, be nji yeme
bo z6s6, nalé Jehova a jo. .

Ajo6 te avale di nde Tate Jehova a j6, na : Nsifi a ye bo, ja’ana si ébien mboma’ane ;
nnye ate a ye vaa wo ngule j6€, a beta menda me njé bot m6é m’aye saban.

Avale di nde Jehova a jOo, na : Aval ane mba’‘ale mintdbmba a nyii binam bibaé nge
éfus alo anyu Abwenbwem, aval ete bone be Israél b’aye nyifi, ba be to si Samarie
abu’ énoii, nge tabe bibonga bi énofie yop bi ne mboan a bibubute bindelé.
Vo6'6la’an, a bo’olé nda bote Jacob, nalé Tate Jehova, Zambe ya minsamba mewosan,
a jo.

Amu més m’aye zu mintyamane metifie ya Israél be nye, m’aye fe lepe beautel ya
Béthel ; a minla’a mi autel mi aye tyi‘iban, a ku si.

A m’aye tyam nda 6y6n a nda ésep ; a menda mimbai m’aye jaif, a beta menda m’aye
man, nalé Jehova a job.

1 Vo’6la’an ajo di , mia beyale binyaka ya Basan, mi to mfa’a nkdle Samarie ; mia mi
akpwe’ele minz6zoé, a fite bot be ne 6same, mia mi ajo beésa bape na, Za’'ane biom,
bi tame nyu.

Tate Jehova a maneya kan ngana a étyi jé na, tama yenan, melu m‘aye zu be mia,
mme b’aye dutu mia a akop, a mebuka’a menan a minnop.

Nde mi aye ke atan mevome ya aka’a me ne ntyaman, mét ase z0s6 asu dé ; a mi
aye wua miabebien Harmon été, nalé Jehova a jo.

Za'ane Béthel, a tyam metifi ; za’ane Guilgal, a f6l6 mintyamane metifi ; za’'ane biom
bienan mi aye tyik tyé ése, a mengape ya awdomo6 menan melu mela mese azu da ;

mi ve mvean ya akéva 0 so’o bidm bi ne mvusan, a kate foé ya mimvean ane minlem
mi anye’e, a kafiete jam ete b6t été : amu nalé mi anye’e, A mia bone be Israél, nalé
Tate Jehova a jo.

Ma fe me maneya ve mia mfuban ya mes6fi minlam mienan mise, a njembane fembé
bito bienan bise ; ve akOsa bo nalé, mi nji bulane be ma, nalé Jehova a jo.

Ma fe me kameya mia mven, éyon éte nkdane bidi 6 ngenan ngon éla 6su ; me nga
bo me no’o nlame wua mvefi, a bo me bo’o te noo mven nlam mfe : éfuse si jia € nga
nofi mven, a éfus é nji nofie mvef é nga viele.

Nalé minlam mibaé nge mila mi nga ke mi andefi nlame wua a nyu mendim, te ke yen
abim d’ayian : ve ak6sa bo nalé mi nji bulane be ma, nalé Jehova a j6.

Me ndamaneya mia a vian a mbun : biku’'um bi maneya di jama mefupe wonan a
mefupe mindi'i menan a befiguier benan a beolivier benan : ve ak6sa bo nalé, mi nji
bulane be ma, nalé Jehova a j6. )

Me ldmeya mia ébubua 6kon avale fe ane Egypte : me woéya bendéomane benan a
nkpwaté mekén, a mane fe ke bikabela bienan ; a me boya na, mbia ényume ya nkane
wonan a zu kui mimbili mi m6é mienan été : ve akbésa bo nalé, mi nji bulane be ma,
nalé Jehova a jo.

Me tyameya minlam be mia, aval ane éyoii Zambe a nga tyam Sodome a Gomorrhe,
a mi nga to aval ane ési'i be nga to’é ndi‘an été: ve akOsa bo nalé, mi nji bulane be
ma, nalé Jehova a jo.

Ajb6 te m'aye bo wo ana, A Israél; nalé fe amu m’aye bo wo jame di, kdmesa’ane na,
0 tObane Zambe wo6é, A Israél.

Amu na, nyd a kdm mink6, a té évufiulu, a kate mo6t jam a simesan ; ny6 a bo tyé
dibi, a wulu mevOme ya si nyd me ne mbetane y6p—Jehova, Zambe ya minsamba
mewosan, joé dé le.

1 V6’6la’an ajo m’ato’é di ane m’aydone mia, A nda bote ya Israél.

Endun ngon ya Israél é kuya ; j'aye fe beta kol6 si : be nga dume je si si jé ; méte ya
bete je si a ne momo.

Amu avale di nde Tate Jehova a jo, na : Nlam 0 nga ke toyina b6t w'aye li’i ntet, a wu
0 nga ke ntete b6t w'aye li'i awém, mfa‘’a nda boét Israél.

Amu avale di nde Jehova a jo nda bot Israél na, Jefiane ma, wo6na mi aye nyif ;

ve te jefiane Béthel, nge nyine Guilgal, a te I6tan mfa’a ya Beer-Schéba : amu Guilgal
a ye fo’o ke nkém, a Béthel a ye bo momo.

Jenane Jehova, wéna mi aye nyifl ; a za bo na, a ye ngetan aval ane nduan nda bote
Joseph été, a j'aye di'i, a nyd a ye dime je a ye bo momo Béthel.

Mia mi akofielane nya ntyi‘ane mej6d a bo aydl ane évuta, a wua z6s6 si,

jefiane ny0 a té atété ya Ekoé-bengon a Nkel-6von, a kbéielane nsisifie ya awu 6 bo
tyé, a bo més dibi a alu ; ny6 a loene mendime ya maf, a s6é me asu ya si nyd
(Jehova a ne joé dé) :

nyd a zu njiane ya temetem be ba be ne ngu, nalé njafian w’akui 6lem.

B’asifie ny6 a lep mfa’a ya mbé akak, a b’avini nyé a kob6 z6s6.

Ajo te, vOm mi atibi nz6zoé ybp, a nyofe nye nlisi és6fia’a : mi maneya |6fie menda a
mimbaane mekok, ve mi aye bo te tabe me été ; mi maneya bé mbamba mefupe
mindik, ve mi aye bo te nyu vin ya été.

Amu m’ayem abim abui ya mintyamane metifie mienan, a abim anen ya mam abé
menan— mia mi wo’0 ndefiele ny0 a ne z0s0, a nyone tane ya b’akuse mia, a yala b6t
be ne 6same fefi ba b’azu mbé akak, be bo te nyofi mam b’ayiane nyofi.

Ajb te ny0 a ne ntye a ye tabe évo aval éyoi éte ; amu é ne mbia éyoni.

Jenane mvaé, sa abé, nde te mi aye nyin ; a nalé ate Jehova, Zambe ya minsamba
mewosan, a ye tabe be mia, ane mi ajo.

Vina’ane abé, a nye’e mvaé, a mi telé’é nya ntyi‘ane mejod mbé akak : nalé éyof ézif
Jehova, Zambe ya minsamba mewosan, a ye mvamane mebuka’a me Joseph.

Ajo6 te avale di nde Jehova, Zambe ya minsamba mewosan, Tate a jO, na : Mifiyon mi
aye bo mezene mese me ne ndam ; a b’aye j6 minsefie mise na, Ngo’é ! ngo’é¢ ! nde
b’aye loene mba’ale mefup a zu ébefiese, a ba be ne atyefie ya yén be zu yon.
Mifyén mi aye bo mefupe mindi’i mise ; amu m’aye |6te zafe j6é, nalé Jehova a jo.

Ngo’o mia mi akébmbs6 mose ya Jehova ! Amu jé mi aye bi moOse ya Jehova ? O ne
dibi, sa éfufup.

Aval ane mot a mate nbwefibwem, ours ve viane tdbane nye ; nge nyin nda a ye’é
wo mfin, nyo ve l6pe nye.

Ke mose ya Jehova w’'aye bo dibi, te bo éfufp ? étua dibi, a te ke mfaéan été ?
M’avini, m’abiasé bisulane bidi bienan, a m’aye bo te yene benya bisulane benan mvaé.
Ya, akdsa bo mi ave me mimveane mienan b’adi’i nduan a mimveane avut, m’aye bo
te nyone mie ; nalé fe m’aye bo te semé mimveane ya bo mvo’é ya betite benan be
ne avon.

Va'a ma z6’é ya bia biéé ; amu m’aye wo’0 tyifie ya memvete moé.

Ve nya ntyi‘ane mejoo a 16tdk aval ane mendim, a z6s6 aval ane éwol6 6s6é.

Ye mi nga zu me biéme ya tyik a mimveane fé été mimbu mewdm menyin, A nda b6t
Israél ?

Ya, mi nga be’e tabernacle ya njo béte wonan a ésame ya bengunemelane benan,
Oteté ya zambe wonan, nnye ate mia- bebien mi nga bo.

Ajo te m’aye ke mia minkdm Damas yat, nalé Jehova a jo, j6€ dé e ne na, Zambe ya
minsamba mewosan.

1 Ngo’o ba be to mvo’é Sion, a ba be to mvo’é nkéle Samarie, te mate jom, beta be
bote ya ayon e ne ma mevo’ 6su, mbe bete nda b6t Israél j'azu be be!

Lotan mfa‘a ya Calné, a yen; akol6 ya vOm ate, kelane Hamath a ne anen; wona mi
lumbu’u a ke Gath ya Bephilistin: ye be ne mvaé a dafie meyofie ma ? nge na, ye nné
wop 6 ne anen a dail nné wonan ?

mia mi atindi mbia mo0s 6yap, a dutu éto ya évo é zu bebé;

ba b’abombd si binofie mimban, a sam menyble map binofie biape yop, a di bone
mintdmba ya mbam, a bone binyaka b’aso abemba;

ba b’ayia zesé bia a tyiii mvet; ba b’até biéme ya bém mfa’a wop, aval ane David;

ba b’anyu vin bido’o bisua été, a wo’o bebiene mimbon mi adail mvaé; ve be nji wo’é
nju’u ya Joseph Olun.

Ajo te éyofie ji b’aye ke mink6m nsamba ya ba b’ataté ke mink6m; a ésasd’6 ya ndiane
ya ba be nga sam menydle map j'aye |6t.

Tate Jehova a maneya tineti a émien, nalé Jehova, Zambe ya minsamba mewosan, a
j6, na: M'awd’ étoto’o ya Jacob angéndo, a vini menda me njé bote mé; ajo te m’aye
kee nlam mo me bote befe, a bidm bise bi ne été.

A ye bo na, nge bot awom b’aye li'i nda jia, b’aye wu.

A éyoi ésa mong6 ya mot a ye nyofie nye, nyd a di'i nye nduan, mfa’a ya vaa bives
nda, a j6 nyd a ne étune ya zafi nda na, Ye mé6t a ngenan be wo? nye ke a ye jo na,
Momo; éyon éte a ye jO na, Tabe’ évo; amu bij vo’o tote J6é Jehova.

Amu, 6 16, Jehova a tifieti, nde nda é ne anen j'aye bu’uban mimfin, a nda é ne tyotyoé
j'aye salane mimban.

Ye bikabela bi ne mate ako’o yop ? ye mot a ne senane si vom ate a beyom binyaka ?
ane mi maneya vefiesane nya ntyi‘ane mejod a bo z6f, a vefiesane fe ébuma ya z6s6
é bo 6vuta ;

mia mi avak jom é ne momo, a j6 na, Ke bi nyofieya minla’a mfa’a wongan amu ngule
jangan ?

Amu, 0 16, A nda bot Israél, m’aye telé mia ayoii ngame yat, nalé Jehova, Zambe ya
minsamba mewosan, a j6 ; mbe b‘aye kpwe’ele mia aso anyine Hamath akui 6t6fie
ya Araba.

1 Avale di nde Tate Jehova a nga liti ma : tame yen, a nga kOm bintandak atata’a ya
mfaane biwd’é ; 6 16, bi mbe biwd’é ya éyoii nlian njoé bot 6 maneya.

Nde a nga bo na, éyon be nga mane di 6bute ya si éte, éyon éte me nga j6 na, A Tate
Jehova,m’aye’elane wo na, 6 jamé’é : Jacob a ye tebe aya ? amu a ne tybtyoé.
Ane Jehova a nga jobane jam ete : D'aye ke bo, nalé Jehova a jo.
Avale di nde Tate Jehova a nga liti ma : tame yen, Tate Jehova a nga loene ma, a ye
wosan a nduan ; nje é nga di’i beta édok, é nga ye fe di'i si.
Eyofi éte me nga j6 na, A Tate Jehova, m’aye’elane wo na, suku’u : Jacob a ye tebe
aya ? amu a ne tybtyoé.

Ane Jehova a nga jobane jam ete ; Dina d’aye ke bo, nalé Tate Jehova a jo.

Avale di nde a nga liti ma : 6 16, Tate a tele mfom akak e mbe nléfian a nkol 6 tii atyi
étyé d’asbane biome z06s0, a bili fe nkol 0 tii atyi étyé wo wé.

Ane Jehova a nga joO me na, A Amos, w’ayene jé ? Me na, Nkol 0 tii atyi étyé. Eyof
éte Tate a nga jo na, Tame yen, m’aye telé nkol 0 tii atyi étyé zafie ya béte bam
Israél ; m'aye bo te beta lote be éyoii éfe ;

a bito ya bikdnd6’6 yope ya Isaac bi aye bo bilik, a mevome ya Israél me ne étyi m’aye
tyamban ; a m’aye kol6 si a nkpwaté mekon a tebe nda bote Jéroboam ngame yat.
Eyofl éte Amatsia prétre ya Béthel a nga I6me Jéroboam njé béte ya Israél tyifi, a jo
na, Amos a maneya bondé mbia jame ya sengane wo nda bot Israél été : si é se ngule
ya jibi mejé mé mese.

Amu avale di nde Amos a jo, na, Jéroboam a ye wu a nkpwaté mekdén, a b’aye fo'o
ke Israél nkom a kolo si jé.

Nalé fe Amatsia a nga j6 Amos na, A wo fiyene mam, kelek, 6 mate a ke si ya Juda, a
di fembé wéé, a kulu fe mejé woé:

ve te fe beta kulu mej6é Béthel ; amu a ne éto étyi ya njé bot, a ne fe nda njo bot.
Eyofi éte Amos a nga yalan, a j6 Amatsia na, Me mbe ke nkulu mejo; nalé fe te ke bo
mone ya nkulu mejo ; ve me mbe mba‘ale biyem, a nkdm bilé bi sycomore:

nde Jehova a nga nyoie me mfa‘a me nga ton mbam, a Jehova a nga j6 me na, Kele’
kulu mejé be béte bam Israél.

Ajo6 te éyofie ji, wo, wo’6 njdane Jehova : W'ajé na, Te kulu mejo mfa’a ya Israél, a
te suu éfia j0é mfa’a nda bot Isaac ;

ajo te avale di nde Jehova a jO, na : Nyo nga a ye bo minga bijab6 nlam, bo be fam
boé a bo be binga b6é b’aye wu a nkpwaté mekon, a si joé j'aye kaban a nko ; a
womien w’aye wu si € ne mvin, a b’aye fo’o ke Israél nkdom a kol si jé.

1 Avale di nde Tate Jehova a nga liti ma : tame yen, jate bibuma ya ésep.

Ane a nga jo na, A Amos, w ‘ayene jé ? Me na, Jate bibuma ya ésep. Eyon éte Jehova
a nga jo me na, Asu’ulan e soya be b6t bam Israél; m’aye bo te beta I6te be éyofi éfe.
Mdbs Ote bia ya temple bi a ye bo mifiydn, nalé Tate Jehova a jo: mimbim mi aye bo
abui; vom ase b’aye wua mie fé be to ne kubuk!

Vo'6la’ane ajbé di, A mia mi akdbmb6 mine b6t be ne 6same, a ja minz6zoé ya si nyo e
ntuk,
a j6 na, Meté me ngon m’aye 16t éyoii évé, ane bi aye kuane fon ? a sabbat, ane bi aye
kuli nlisi, a bo nkoé ty6tyoé, a sicle anen, a kuan ékotekot a kope ya medu‘an;

nalé bi aye kuse minz6zoé a argent, a kuse fe bét be ne 6same a abo bikondé, a kuane
mekuta’a me nlisi?

Jehova a kaneya ngana a ét6to’o ya Jacob na, M’aye fo’o bo teke vuane jame da ya
mimboane miap nném éto.

Ke si j'aye nyefieban amu ajé di, a mét ase a to été a ye yon ? ya, j'aye bet ése aval
ane Os6é; j'aye fe f6’'6san a beta sis, aval ane Os6é ya Egypte.

Tate Jehova a j6 na, Mds Ote a ye bo na, m’aye tindi jop e dime zafie mos, a m’aye ve
si dibi éyof mds 6 ne éngengefi.

M’aye kofielane bisulane bidi bienan du, a bia bienan bise mifiyon ; m’aye jalé
mengetefie mese minkuta, a ve nl6 6se ntui ; m’aye bo jam ete aval ane ébefiese ya
atyii mona fam, a asu’ulane ya été aval ane mbia mos.
Tame yen, melu m’azu, nalé Tate Jehova a j6, mme m’aye |I6m mfumbale ya zaé si
nyo, sa zaé ya fembé, nge évé ya mendim, ve ny0 ya fnwd’ane mejé me Jehova.

Nalé b’aye ke b’andefi, aso maf akui mafie mevok, aso fe nord akui mfa‘a jop d’atdo;
b’aye ke b’amate li a li a jefi aj6 Jehova, ve te ke yene de.

Mos 6te abefie bindune bengon ba be bendémane b’aye ku som amu évé.

Ba b’akalan abé ya Samarie, a j60 na, A Dan, ane zambe wdé a vee; a na, Ane zene
ya Beer-Schéba é vee; b'aye ku, te fe beta kolo si.

1 Me nga yene Tate a tele mfom autel: ane a nga j6 na, Bibi‘i mendok, nde te mimb6’6

mimbé ya si mi aye fo’6san ; 6 bu’u me bifus minl6 ya be bese y6p; a ma m’aye woé
susu’a moéte ya be be a nkpwaté mekdn: te ke m6te wua ya be be a ye tup, a te ke
mote wua ya be be a ye nyif.

Ja’an b’afa’a si a kui Sheol, wo wom w’aye vaa be vOm ate; ja’an b’abet akui yop été,
m’aye sili be si vOm ate.
Ja’an b’asob6 ab6bone Carmel, m’aye jefie be a vaa be vom ate, ja’an be sol6 mise
mam édo’o ya mane si, vm ate m’aye ve nyo atifi, nje j'aye l6pe be.
Ja’an b’ake minkdm besifie bap 0su, vom ate m’aye ve nkpwaté mekdn atifi, iwo w'aye
woOé be: a m’aye ndoné be mise mam ndbénane ya abé, sa wu ya mvaé.
Amu Tate Jehova ya minsamba mewosan, nnye a ne nyd a nambe si, je ve nyeme, a
ba bese be to été b'aye yi; j'aye bet ése aval ane Os6€, a beta sis, aval ane Osbe ya
Egypte;
nnye ate a ne ny6 a lofe bitune menda bié yOp été, a teléya fe fiyeme wé si ny0; nyd
a loene mendim ya mafi, a s0é me asu ya si ny0; Jehova a ne j6é dé.
Ye mi nji bo aval ane bone ya Beéthiopien mfa’a wom, A bone be Israél ? nalé Jehova
a jo. Ye me nji soo Israél si ya Egypte, a Bephilistin mfa’a ya Caphtor, a Besyrien
mfa’a ya Kir?
Tame yen, mise me Tate Jehova m’afomb6 mbia ayon, a m’aye jiane de ne men si
nyo ; ve na, m‘aye bo te jiane nda bote Jacob ne meii ! nalé Jehova a jo.
Amu, 6 16, m’aye ve atii, a m‘aye se’ese nda bot Israél meyofie mese été, aval ane
b’ase’ese nlisi ése’ese, to dis d’adane tyotyoé d’aye ku si.
Bebo mam abé bese ya be b6te bam b’aye wu a nkpwaté mekén, ba b‘ajoé na, Abé
d’aye koane bia nge tébane bia.
Mos O0te m’aye bete tabernacle ya David a ne nkuane si yop, a dipe mevbme ya été
me ne mintyaman ; a m'aye bete mintu’u ya été si, a m‘aye I6fie nye aval ane melu
koa ; )
nde te b’aye bi mebuka’a me Edom, a meyofie mese m’aloban a j6é dam, nalé Jehova
nyo a bo jam ete a jo.
Tame yen, melu m’azu, nalé Jehova a j6, mme moét a senane si a ye koane ny0 a
k6ane bidi, a mot a miate bibuma mindik a mebo a ye koane ny6 a miase fes ; minkoéle
mi aye tolo vin a ne éyoyok, a bone minkdle bese b’aye nyeme.
Nde m’aye beta soo béte bam Israél mink6m, a b’aye |6fie minlam mi nga saban, a
tabe été; a b’aye bé mefupe mindik, a nyu vin ya été ; b’aye fe bo mefup, a di bibuma
ya été.
A m’aye bé be si jap, a b’aye bo te beta tébane si jap me nga ve be, nalé Jehova
Zambe wéé a jo.



